КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ

Коми Республикаса олӧмӧ пӧртысь власьт органъяс бердын ӧтйӧза сӧветъяс котыртан пӧрадок, а сідзжӧ Коми Республикаса олӧмӧ пӧртысь власьт органъяслысь лыддьӧг, кодъяс бердын котыртӧны ӧтйӧза сӧветъяс, вынсьӧдӧм йылысь
Коми Республикаса Веськӧдлан котыр шуис:

1. Вынсьӧдны Коми Республикаса олӧмӧ пӧртысь власьт органъяс бердын ӧтйӧза сӧветъяс котыртан пӧрадок 1 №-а содтӧд серти (водзӧ – Пӧрадок).

2. Вынсьӧдны Коми Республикаса олӧмӧ пӧртысь власьт органъяслысь лыддьӧг, кодъяс бердын котыртӧны ӧтйӧза сӧветъяс, 2 №-а содтӧд серти (водзӧ – Лыддьӧг).

3. Коми Республикаса олӧмӧ пӧртысь власьт органъяслы, кутшӧмъясӧс индӧма тайӧ шуӧмлӧн 2 пунктӧн вынсьӧдӧм Лыддьӧгын, лӧсьӧдны ӧтйӧза сӧветъяс да вынсьӧдны на йылысь положениеяс тайӧ шуӧмлӧн 1 пунктӧн вынсьӧдӧм Пӧрадок подув вылын.

4. Тайӧ шуӧм збыльмӧдӧм бӧрся видзӧдны Коми Республикаса Юралысьӧс Медводдза вежысь А.Л. Черновлы.

5. Тайӧ шуӧмыс вынсялӧ сійӧс официальнӧя йӧзӧдан лунсянь.

Коми Республикаса Юралысь






В. Гайзер
Сыктывкар

2013 вося лӧддза-номъя тӧлысь 28 лун

237 №
ВЫНСЬӦДӦМА

Коми Республикаса Веськӧдлан котырлӧн 
2013 во лӧддза-номъя тӧлысь 28 лунся 237 №-а шуӧмӧн 

(1 №-а содтӧд) 
Коми Республикаса олӧмӧ пӧртысь власьт органъяс бердын 

ӧтйӧза сӧветъяс котыртан 
ПӦРАДОК 
I. Панас

1. Тайӧ Пӧрадокыс урчитӧ Коми Республикаса олӧмӧ пӧртысь власьт органъяс бердын ӧтйӧза сӧветъяслысь шӧр могъяссӧ, могъяссӧ да  удж котыртан подувъяссӧ (водзӧ – Сӧвет).

2. Сӧвет лоӧ Коми Республикаса олӧмӧ пӧртысь власьт орган бердын пыр уджалан сӧвещайтчан органӧн.

3. Сӧветлӧн помшуӧмъясыс лоӧны вӧзъянаӧн.

4. Аслас уджын Сӧвет кутчысьӧ Россия Федерацияса Оланподулӧ, федеральнӧй оланподув оланпасъясӧ, федеральнӧй оланпасъясӧ, Россия Федерацияса Президентлӧн да Россия Федерацияса Веськӧдлан котырлӧн нормативнӧй инӧда актъясӧ, Коми Республикаса Оланподулӧ, Коми Республикаса оланпасъясӧ,  Коми Республикаса Юралысьлӧн нормативнӧй инӧда актъясӧ, Коми Республикаса Веськӧдлан котырлӧн нормативнӧй инӧда актъясӧ, Коми Республикаса мукӧд инӧда актӧ, а сідзжӧ тайӧ Пӧрадокӧ.

5. Сӧветсӧ лӧсьӧдӧны ас вӧляӧн участвуйтан подув вылын.

6. Сӧветӧ пырысьяс збыльмӧдӧны ассьыныс уджмогъяссӧ дон босьттӧг.

7. Сӧветлӧн уджыс збыльмӧ став юалӧмсӧ свободнӧя видлалан да коллективӧн помшуӧмъяс примитан подув вылын.


II. Сӧветлӧн шӧр могъяс да могъяс

8. Сӧветсӧ лӧсьӧдӧны:

1) Коми Республикаса олӧмӧ пӧртысь власьт органӧн канму политика лӧсялана юкӧнын лӧсьӧдігӧн да збыльмӧдігӧн Россия Федерацияса гражданалысь коланлунъяссӧ да интересъяссӧ артыштӧм могысь, Россия Федерацияса гражданалысь инӧдъяссӧ да вӧлясӧ да ӧтйӧза котыръяслысь инӧдъяссӧ дорйӧм могысь;

2) Коми Республикаса олӧмӧ пӧртысь власьт органлӧн лӧсялана удж юкӧн дорӧ йитчысь юалӧмъяс кузя  канму политикалысь медшӧр нырвизьяс лӧсьӧдӧм дорӧ ӧтйӧза, уджсикас серти да творческӧй котыръяс петкӧдлысьясӧс ышӧдӧм могысь,  Коми Республикаса олӧмӧ пӧртысь власьт органлӧн уджын йӧзалӧм да восьсалун принцип олӧмӧ пӧртӧм могысь.

9. Сӧветлӧн шӧр могъясӧн лоӧны:

1) Коми Республикаса олӧмӧ пӧртысь власьт органӧн лӧсялана юкӧнын збыльмӧдан канму политика бурмӧдӧм кузя вӧзйӧмъяс лӧсьӧдӧм;

2) Коми Республикаса олӧмӧ пӧртысь власьт органӧн помшуӧмъяс примитігӧн йӧзлысь видзӧдлас тӧд вылын кутан механизм бурмӧдӧм;

3) Коми Республикаса олӧмӧ пӧртысь власьт уджын медшӧр нырвизьяс кузя йӧзлы юӧртӧмсӧ бурмӧдӧм;

4) Коми Республикаса нормативнӧй инӧда акт балаяс ӧтйӧза видлалӧмын участвуйтӧм, кодъясӧс лӧсьӧдысьнас лоӧ Коми Республикаса олӧмӧ пӧртысь власьт орган, “Коми Республикаса олӧмӧ пӧртысь власьт органъясӧн, Коми Республикаса канму органъясӧн, кутшӧмъясӧс котыртӧма Коми Республикаса Юралысьӧн либӧ Коми Республикаса Веськӧдлан котырӧн, Коми Республикаса нормативнӧй инӧда акт балаяс лӧсьӧдӧм да найӧс  ӧтув видлалан бӧртасъяс йылысь юӧр восьтан пӧрадок йылысь” Коми Республикаса Веськӧдлан котырлӧн 2013 во рака тӧлысь 12 лунся 60 №-а шуӧмӧн урчитӧм пӧрадокын да кадколастъясӧ.
10. Колана могъяс олӧмӧ пӧртігӧн Сӧвет вермӧ:

1) участвуйтны Коми Республикаса олӧмӧ пӧртысь власьт органса юрнуӧдыськӧд сӧгласуйтӧм серти коллегия да мукӧд мероприятие заседаниеяс вылын, кутшӧмъясӧс нуӧдӧны Коми Республикаса олӧмӧ пӧртысь власьт органса медшӧр котыртан мероприятиеяслӧн план серти;

2) корны Коми Республикаса олӧмӧ пӧртысь власьт органлысь ассьыс уджмогъяс збыльмӧдӧм вылӧ колана юӧръяс, юӧръяс кындзи, кутшӧмъяс лоӧны канму да федеральнӧй оланпасӧн видзан мукӧд гусяторйӧн.
III. Сӧвет лӧсьӧдан пӧрадок

11. Сӧветӧ пырысьясӧн лоӧны Россия Федерацияса граждана, кодъяслы тырис дас кӧкъямыс арӧс.

Сӧветӧ пырысьяс ассьыныс уджсӧ вӧчӧны асьныс да оз вермыны сетны ассьыныс уджмогъяссӧ мӧд мортлы.
12. Сӧветсӧ лӧсьӧдӧны 2 во кадколаст вылӧ, сылӧн составын уджалысьяслӧн медпозяна штат лыд серти 7 мортысь (здание видзан да могмӧдан персоналӧс, служебнӧй автомашина транспортлӧн водительясӧс тӧд вылын куттӧг), Коми Республикаса канму гражданскӧй службалӧн чинъяслысь медпозяна лыд пыртӧмӧн, да Коми Республикаса олӧмӧ пӧртысь власьт органъяслӧн служебнӧй автомашина транспорт вылӧ лимитысь абу этшаджык, мый вынсьӧдӧма Коми Республикаса Веськӧдлан котырлӧн 2009 во лӧддза-номъя тӧлысь 22 лунся 238-р №-а тшӧктӧмӧн, Коми Республикаса олӧмӧ пӧртысь власьт органлӧн мутас органъясын уджалысьяслысь лыд тӧд вылын куттӧг, формула серти:

	Коми Республикаса олӧмӧ пӧртысь власьт органлӧн  медпозяна штат лыд
	Сӧветлӧн ӧтувъя лыд

	100 унджык
	15 мортысь абу этшаджык

	51-сянь 100-ӧдз пыртӧмӧн
	10 мортысь абу этшаджык

	5-сянь 50-ӧдз пыртӧмӧн
	7 мортысь абу этшаджык


13. Коми Республикаса олӧмӧ пӧртысь власьт органлӧн юрнуӧдысь сӧгласуйтӧ Коми Республикаса Общественнӧй палатакӧд Сӧветса пырысьяслысь кандидатураяссӧ ӧтйӧза котыръяс, йӧзлы юӧр сетан средствояс петкӧдлысьяс, лӧсялана юкӧнъясын учёнӧяс, специалистъяс лыдысь, а сідзжӧ Коми Республикаса олӧмӧ пӧртысь власьт тайӧ орган петкӧдлысьяс лыдысь.

 Сӧветӧ пырысьяслӧн кандидатураясӧн Коми Республикаса олӧмӧ пӧртысь власьт тайӧ органлӧн петкӧдлысьяс лыдыс колӧ лоны 25 % оз унджык Сӧветса ӧтувъя лыдысь.

14. Сӧветӧ быд пырысьсӧ вынсьӧдӧны да вежӧны Коми Республикаса олӧмӧ пӧртысь власьт органлӧн тшӧктӧдӧн.

Сӧветӧ пырӧны Сӧветса веськӧдлысь, веськӧдлысьӧс вежысь (вежысьяс) да Сӧветӧ пырысьяс.

Коми Республикаса олӧмӧ пӧртысь власьт органлӧн юрнуӧдысьсӧ, Коми Республикаса олӧмӧ пӧртысь власьт тайӧ органлӧн мукӧд петкӧдлысьсӧ оз вермы бӧрйыны Сӧветса веськӧдлысь.

15. Сӧветса веськӧдлысьӧс да веськӧдлысьӧс вежысьӧс (вежысьясӧс) бӧрйӧны Сӧветӧ пырысьяс лыдысь восьса гӧлӧсуйтӧмӧн Сӧветлӧн медводдза заседание вылын, на вӧсна кӧ гӧлӧсуйтісны кык коймӧд пайысь эз этшаджык Сӧветса пырысьяслӧн ӧтувъя лыдысь. Сӧветса веськӧдлысьӧс да веськӧдлысьӧс вежысьӧс (вежысьясӧс) бӧрйӧм йылысь помшуӧмсӧ оформитӧны Сӧветса заседаниелӧн сёрнигижӧдӧн.

Сӧветса веськӧдлысьӧс да веськӧдлысьӧс вежысьӧс чинысь мездан подувъясӧн лоӧны:

1) Сӧветса веськӧдлыссянь да веськӧдлысьӧс вежыссянь аслас шыӧдчӧм;

2) эм тайӧ Пӧрадоклӧн 16 пунктса мӧд абзацын, нёльӧд – дас ӧтиӧд абзацъясын индӧм случайяс пиысь ӧти;
3) Сӧветса веськӧдлысьӧс да веськӧдлысьӧс вежысьӧс (вежысьясӧс) мездӧм йылысь вӧзйӧм, мый воӧ Сӧветса став пырысь лыдысь ӧти коймӧд пайысь унджык мортсянь.
Тайӧ пунктса витӧд абзацын индӧм случай дырйи помшуӧмсӧ примитӧ Сӧвет сылӧн пырысьясӧн восьса гӧлӧсуйтӧмӧн. Помшуӧмыс лыддьыссьӧ примитанаӧн, сы вӧсна кӧ гӧлӧсуйтісны Сӧветса пырысьяслӧн ӧтувъя лыдысь джынсьыс унджыкыс. Кор гӧлӧс лыдыс ӧткодь, заседание вылын медшӧрӧн лоӧ веськӧдлысьлӧн гӧлӧс.

16. Сӧветӧ пырысьлӧн уджмогъясыс дугӧдсьӧны, кор:

1) сылӧн уджмогъяс серти кольӧ кадколастыс;

2) сетӧ налы Сӧветӧ пырысьяс лыдысь петӧм йылысь шыӧдчӧм;

3)  дзоньвидзалун серти оз позь участвуйтны  Сӧветлӧн уджын;

4) сы серти вынсялӧ ёрдöн мыждан помшуӧм;

5) ёрдӧн сійӧс шуӧма кывкутны вермытӧмӧн либӧ мыйтакӧ кывкутны вермытӧмӧн;

6) ёрдӧн сійӧс шуӧма юӧртӧг вошӧмаӧн либӧ юӧртӧма кувсьӧмӧн;
7) сійӧ кувсьӧ;

8) сійӧ мунӧ Россия Федерация сайӧ пыр олӧм вылӧ;

9) бӧрйӧны сійӧс Россия Федерацияса Федеральнöй Собраниелöн Каналан Думаса депутатӧн, бӧрйӧны (индӧны) Россия Федерацияса Федеральнöй Собраниелöн Федерацияса Сӧветӧ пырысьӧн, бӧрйӧны Коми Республикаса Каналан Сӧветса депутатӧн, а сідзжӧ меставывса асвеськӧдлан органын бӧрйӧм чинӧ;

10) индӧны сійӧс Россия Федерацияса канму чинӧ, федеральнӧй канму службаса чинӧ, муниципальнӧй службаса чинӧ.
IV. Сӧветлысь удж котыртӧм

17. Сӧветлӧн медшӧр уджалан сикасӧн лоӧны заседаниеяс, кутшӧмъясӧс нуӧдӧны вынсьӧдӧм план серти, но оз гежӧдджыка ӧтчыдысь кварталнас.

Сӧветлӧн уджалан планыс примитсьӧ Сӧветлӧн медводдза заседание вылын да вынсьӧдсьӧ Сӧветса веськӧдлысьӧн. Сӧветлысь уджалан плансӧ быд во стӧчмӧдӧны.

18. Заседание лыддьыссьӧ правомочнӧйӧн, сэні кӧ пукалӧны джынсьыс оз этшаджыкыс Сӧветлӧн список лыдысь.

19. Сӧветлӧн заседаниеясын эм инӧд участвуйтны Коми Республикаса олӧмӧ пӧртысь власьт мукӧд петкӧдлысьлӧн, кодъяс эз пырны Сӧветса пырысьяс лыдӧ.

20. Сӧветлысь уджалан пӧрадоксӧ, веськӧдлысьлысь, веськӧдлысьӧс вежысьлысь (вежысьяслысь) да Сӧветӧ пырысьяслысь уджмогъяссӧ, Сӧветса пырысьясӧн сылӧн уджын участвуйтан пӧрадоксӧ, Сӧветса помшуӧмъяс примитан формаяссӧ да пӧрадоксӧ, гражданаӧс, ӧтйӧза да мукӧд котырӧс, кодъяслӧн петкӧдлысьяс эз пырны сылӧн пырысьяс лыдӧ, Сӧветлӧн уджӧ кыскан пӧрадоксӧ, налӧн Сӧветкӧд ӧтув йитӧд кутан формаяссӧ, а сідзжӧ Сӧветлӧн уджын пытшкӧсса удж котыртан да удж нуӧдан пӧрадок кузя мукӧд юалӧмсӧ урчитӧма Сӧветса Уджаланартӧн, мый вынсьӧдӧма Сӧветлӧн помшуӧмӧн.

21. Сӧвет быд во отчётнӧй бӧрся локтан волӧн урасьӧм тӧлысь 1 лунӧдз лӧсьӧдӧ аслас удж йылысь отчёт да йӧзӧдӧ сійӧс «Ӧтуввез» юӧр сетан  да телекоммуникационнӧй везйын Коми Республикаса олӧмӧ пӧртысь власьт органлӧн официальнӧй сайтын .
Сӧветса веськӧдлысь быд во Коми Республикаса олӧмӧ пӧртысь власьт органлӧн коллегия вылын вӧчӧ Сӧветлӧн удж йылысь юӧр.

22. Сӧветлысь уджсӧ котыртӧ да техническӧя могмӧдӧ Коми Республикаса олӧмӧ пӧртысь власьт орган, код бердын котыртӧма Сӧветсӧ.

ВЫНСЬӦДӦМА

Коми Республикаса Веськӧдлан котырлӧн 
2013 во лӧддза-номъя тӧлысь 28 лунся 237 №-а шуӧмӧн 

(2 №-а содтӧд) 
Коми Республикаса олӧмӧ пӧртысь власьт органъяс 
ЛЫДДЬӦГ, 

кодъяс бердын котыртӧны ӧтйӧза сӧветъяс
Коми Республикаса сьӧм овмӧс министерство;

Коми Республикаса экономика сӧвмӧдан министерство;

Коми Республикаса йӧзлысь дзоньвидзалун видзан министерство;

Коми Республикаса вӧр-ва озырлун да гӧгӧртас видзан министерство;

Коми Республикаса культура министерство;

Коми Республикаса йӧзӧс велӧдан министерство;

Коми Республикаса промышленносьт да транспорт министерство;

Коми Республикаса архитектура, стрӧитчӧм да коммунальнӧй овмӧс министерство;

Коми Республикаса видз-му овмӧс да сёян-юан министерство;

Коми Республикаса национальнӧй политика министерство;

Коми Республикаса тариф служба;

Коми Республикаса лицензия служба;

Коми Республикаса печать да юӧр сетан агентство;

Коми Республикаса эмбур агентство;

Коми Республикаса йӧзлы отсӧг сетан агентство;

Коми Республикаса архив агентство;

Коми Республикаса спорт да мортӧс ёнмӧдан агентство;

Коми Республикаса туй агентство;

Коми Республикаса гражданаӧс видзан мероприятиеяс нуӧдысь комитет;
Коми Республикаса вӧр комитет;

Коми Республикаса информатизация да связь комитет;

Коми Республикаса гражданалысь оланног пасйӧмӧн веськӧдланін;

Коми Республикаса йӧзӧс уджӧн могмӧдӧмӧн веськӧдланін;

Коми Республикаса оланін канму инспекция.

